
БАСПАСӨЗ – 2023

Алаш рухын арқалаған ақжолтай хабаршы, баршамыз-
ға бала кезден етене таныс, көзге ыстық, көңілге қымбат 
«Jetіsý» газеті өзімен аттас Жетісу облысында жалауын 
желбіретіп отыр. Ғасыр асқан абыз басылым жер жаннаты 
Жетісу тұрғындарын ақпаратпен қамтуды ары қарай абы-
роймен жалғастырады. Облыс бөлінгенімен елдік мүдде, 
Отан деп соққан өршіл жүрек бөлінген жоқ. Ендеше, Жетісу 
облысында қазығын қаққан қара шаңырақ – көне басылым 
«Jetіsý» газеті әр шаңырақтың төрінен табылсын! Жазыла-
йық! «Jetіsý» жетісулықтармен бірге!

Қадірменді оқырман, қымбатты Жетісу жұртшылығы!

«Jetіsý»
жетісулықтармен бірге!

Жалпы жазылу бағасы:

Конституцияның 42-бабына сәйкес,          
Қасым-Жомарт Тоқаев халыққа ант берді:

«Қазақстан халқына адал қызмет етуге, 
Қазақстан Республикасының Конституциясы 
мен заңдарын қатаң сақтауға, азаматтардың 
құқықтары мен бостандықтарына кепілдік 
беруге, Қазақстан Республикасы Президенті-
нің өзіме жүктелген мәртебелі міндетін адал 
атқаруға салтанатты түрде ант етемін!».

Сайланған Қазақстан Президентінің қыз-

метке кірісу құрметіне орай  Мемлекеттік 
Әнұран ойналып, 21 рет зеңбіректерден оқ 
атылды. Ал «Ақорда» резиденциясының 
үстінде Қазақстан Республикасының Мем-
лекеттік Туы көтерілді.

Орталық сайлау комиссиясының төрағасы 
Нұрлан Әбдіров Қасым-Жомарт Тоқаевқа 
Қазақстан Республикасы Президентінің куә-
лігін тапсырды.

Мемлекет басшысы салтанатты ұлықтау 

рәсімінде сөйлеген сөзінде өзіне зор сенім 
артқан барша отандасына алғыс айтты.

– Халықтың сенімі – ең құнды нәрсе. 
Сайлау нәтижесін халқымыздың саяси бағда-
рыма – бағасы, алдағы жоспарыма – батасы 
деп қабылдаймын. Халқының қолдауына ие 
болып, ел тізгінін ұстау –  ер-азамат үшін ең 
биік мәртебе әрі орасан зор жауапкершілік. 
Алдағы 7 жылды бүгінгі буынның және 
келешек ұрпақтың алдындағы борышымды 

өтеуге берілген бірегей мүмкіндік деп біле-
мін. Қазақта «аманат» деген асыл ұғым бар. 
Халқымның сенімі – маған аманат. Осы ама-
натқа адал болу – мен үшін қасиетті парыз. 
Ел үмітін ақтап, Қазақстанды өркендеген, 
бақуатты мемлекетке айналдыру үшін қо-
лымнан келгеннің бәрін жасаймын, – деді 
Қасым-Жомарт Тоқаев.

Президент алдағы қызметінің бірқатар 
негізгі бағытын атап өтті. Мемлекет басшы-
сының айтуынша, шынайы заң үстемдігін 
қамтамасыз етпей, әділетті әрі нарықтық 
экономиканы құру, жеке меншікті қорғау, 
бәсекелестікті дамыту, сыбайлас жемқорлық-
ты жою мүмкін емес. Еліміз даму жолында, 
негізінен, өз күшіне сенеді. Сонымен қатар, 
шетелден тікелей инвестиция тарта отырып, 
түрлі саладағы халықаралық ынтымақтастық-
ты белсенді түрде дамытады.

Қасым-Жомарт Тоқаев Қазақстан өз ұлт-
тық мүддесін қорғауға бағытталған теңгерім-
ді және конструктивті сыртқы саясатын жү-
зеге асыра беретінін жеткізді. Саяси жаңғыру 
үдерісі жоспарлы түрде жалғасады.

Ұлықтау рәсіміне Қазақстанның Тұңғыш 
Президенті Нұрсұлтан Назарбаев, Қазақстан 
Республикасының Сенат пен Парламент де-
путаттары, Үкімет мүшелері, Жоғарғы Сот 
судьялары, Конституциялық Кеңестің мү-
шелері, Президент Әкімшілігі мен Премьер-
Министр Кеңсесінің өкілдері, орталық мем-
лекеттік басқару органдарының басшылары, 
Орталық сайлау комиссиясы мен Қазақстан 
Халқы Ассамблеясының мүшелері, діни 
конфессия өкілдері, облыстар мен Астана, 
Алматы және Шымкент қалаларының әкім-
дері, Қазақстандағы дипломатиялық өкілдік-
тердің басшылары, президенттікке үміткер 
болғандар, саяси партиялардың басшылығы, 
Республикалық және аймақтық қоғамдық 
штабтардың мүшелері, қоғамдық ұйымдар-
дың және бұқаралық ақпарат құралдарының 
өкілдері, іскер топтардың өкілдері, көрнекті 
ғалымдар, мәдениет және өнер қайраткерлері, 
жастар ұйымдарының жетекшілері қатысты.

Akorda.kz

ИНАУГУРАЦИЯ

ХАЛЫҚ СЕНІМІ – ЗОР ЖАУАПКЕРШІЛІК
Қазақстан Республикасының Президенті Қасым-Жомарт Тоқаевты

салтанатты ұлықтау рәсімі өтті

Тәуелсіздік сарайында 
Қазақстан Республикасы-
ның  Президенті  Қасым-
Жомарт Тоқаевты салта-
натты ұлықтау рәсімі өтті.

Мемлекеттік Ту мен 
Президент Байрағын, сон-
дай-ақ Қазақстан Респуб-
ликасының Конституция-
сын Тәуелсіздік сарайы-
ның Үлкен залына әкелген 
соң Қазақстан Респуб-
ликасының Президенті 
келіп, мінберге көтерілді.

Шараның ашылу салтанатына Ал-
маты облысы әкімінің міндетін атқару-
шы Марат Сұлтанғазиев Ұлттық және 
ат спорты түрлері орталығының ди-
ректоры Бақдәулет Сәбитов, «Хабар» 
медиахолдингінің басқарма төрағасы 
Берік Уәли, «Қыран федерациясы» 
қоғамдық қорының президенті Нұрлан 
Өнербаев, «Қыран федерациясы» қо-
ғамдық қорының атқарушы директоры  
Бағдат Мүптекеқызы қатысты.

Додада 19 команда, 100-ге жуық 

спортшы өнер көрсетті. Аң аулауға            
64 бүркіт, 14 қаршыға, 10 шақты ителгі 
түсті. Ұлттық мұра ұлықталған игі ша-
рада Алматы облысы әкімінің міндетін 
атқарушы Марат Сұлтанғазиев сөз 
сөйлеп, көпшілікті аңшылық дәстүрдің 
жаңғыруымен құттықтады.

– Түркі халықтарының дәстүрін сақ-
тап, жалғастырушы спортшылар, ұлттық 
ойынды дәріптеуге үлес қосып жүрген 

қонақтар, сіздерге Қонаев қаласына 
қош келдіңіздер дейміз. Жаңадан облыс 
орталығы атанған Қонаев қаласына мән 
беріп, бүгінгі шараны қолдағандардың 
бәріне алғыс айтамын. Биыл Түркияда 
ту тіккен «Көшпенділер ойыны»жарысы 
енді 2024 жылы Алматы облысында өт-
пек. Бұл да біз үшін үлкен қуаныш,– деді 
құттықтау сөзінде Марат Елеусізұлы.

Жарыстың ашылу салтанатына  Бейсен Құранбектің әріптес-
тері, туған-туыстары, зайыбы қатысты. «Жетісу» телеарнасының 
директоры Серік Әбікен, «Өлке тынысы» ЖШС директоры Досан 
Атантелов, облыс әкімінің орынбасары Рустам Әли және доданың 
демеушісі «Медиалаб» ақпараттық орталықтың жетекшісі Ришат 
Асқарбекұлы сөз сөйлеп, естеліктер айтты. Жарыс басталмас бұрын 
Бейсен Құранбек жайлы бейнеролик көрсетіліп, жұрт марқұмды бір 
минут үнсіздікпен еске алды.

Додаға келген 8 команда екі топқа бөлініп, доп тепті. Келген 
командалардың осалы жоқ. Астанадан жеткен «Хабар» команда-
сы БАҚ лига ойындарының бірнеше дүркін чемпионы, сапында 
Грузияда  Коте Махарадзе атындағы журналистер арасындағы 
халықаралық турнирдің жеңімпаздары бар. 

СОНАР – 2022

Қар – аппақ, бүркіт – қара,
түлкі – қызыл

Қонаев қаласында үш 
күн қатарынан «Сонар – 
2022» республикалық құс-
бегілер жарысы жалауын 
желбіретті. Қазақтың аң-
шылық өнерін дәріптеген 
дүбірлі дода Мемлекет және 
қоғам қайраткері Дінмұха-
мед Қонаевтың 110 жылды-
ғына орай ұйымдастырыл-
ды. Турнирге Қазақстаннан 
бөлек, көршілес Қырғыз 
Республикасынан, Қытай 
елінен, сондай-ақ, Түркия 
мен Моңғолиядан құсбегі-
лер келді.

Қуаныш ТҰНҒАТАР

(Соңы 2-бетте)

ТА
ҒЗ

Ы
М Турнирді Тоқаев ашты

Талдықорған қаласында белгілі тележурналист, 
«Айтуға оңай», «Қарекет» токшоуының жүргі-

зушісі, қазақтың қазыналы ұлына айналған Бейсен 
Құранбекті еске алуға арналған БАҚ өкілдері арасын-
да республикалық турнир өз мәресіне жетті. Осымен 
үшінші мәрте жалауын желбіреткен дәстүрлі жарысқа 
республикамыздың сегіз аймағынан команда келді. (Соңы 2-бетте)

Ришад ТҰРҒАНБАЙ

Шарада Алматы облы-
сының спортын дамытуға 
қосқан үлесі үшін бір 
топ азаматқа Алғыс хат 
табыс етілді. Құсбегілер 
сайысында «Қыран фе-
дерациясы» қоғамдық 
қорының президенті Нұр- Сонымен қатар, Сыр өңірінде өткен 

турнирдің чемпионы астаналық «Экс-                                                                         
пресс-К» да осал емес. «Шығыс-ақпарат» 
ойыншылары да жүлдеден дәмелі. Өткен 
жылы осы турнирдің чемпионы атанған 
«Алматы» құрамасы да ойыннан алар 
үлесіміз бар деп келгені анық.

Бейсен Құранбек атындағы турнирдің 
кубогын еншілейміз деп келген команда-
лар күні бойы доп теуіп, мықтыны анықта-
ды. Турнирдің беташар добын футзалдан 
ұлттық құрама мүшесі Жомарт Тоқаев 
ойынға қосып, жарыстың жолын ашты. 
Топтық кезеңде қара үзіп шыққандардың 
арасында талдықорғандық «Қарекет», ас-
таналық «Хабар», «Экспресс-К», Тараздан 
келген «Тараз-пресс» командасы болды. 
Осы 4 мықтының арасынан жарыстың 
чемпионы анықталды. Доданың тағы бір 
ерекшелігі – бәсекеге алғаш рет «Қазақ-
фильм» командасының қатысуы және 
«Жетісу» арнасының ютуб каналында 
тікелей трансляция жүріп, жанкүйерлердің 
доп додасын көруге мүмкіндік жасалға-
ны. Міне, осы тікелей көрсетілімді тап-
жылмай қарап отырған жанкүйерлердің 
бірқатары жеңісті «Хабарға» ұстатса, бірі 

Турнирді Тоқаев ашты
«Экспресс-К» командасының қанжыға-
сына байлап жатты. Сонымен жартылай 
финалда  «Қарекет» пен «Тараз-Пресс» 
командасының жолы түйісіп, ақтық сынға 
талдықорғандық «Қарекет» шықты. Ал 
«Хабар» мен «Экспресс-К» арасындағы 
ойында Бек Төлеу жасақтаған «Экс-                                             
пресс-К» ұжымының жолы болды. Үшінші 
орын үшін таласта хабарлықтар жеңіске 
жетіп, турнирдің қола жүлдесін еншіле-
се, финалда тең түскен «Қарекет» пен 
«Экспресс-К» тартысты ойын өрнегімен 
жанкүйерлердің есінде қалды. Талдықор-
ғандық команда жүлдені алып қалуды жөн 
көрмей, қонақтардың қанжығасына байлау 
арқылы күміс жүлдені қанағат етті.

Бірінші орын иегері «Экспресс-К» ко-
мандасына 800000 теңгенің сертификаты, 
кубок және медаль табысталды. Екінші 
орынға 600 мың, үшінші орынға 400 мың 
және төртінші орынға 200 мың теңге 
берілді. Содай-ақ, бірнеше номинация 
және арнайы Жұматай Жақыпбаев пен 
Нұртілеу Иманғалиұлы атындағы жүлде 
де табысталды.

Жарысқа келген команданың барлығы 
жүлдесіз қайтқан жоқ. Осылайша жоғары 
деңгейде өткен Бейсен Құранбек атындағы 
турнирге қонақтар дән риза болды.

Жетісу облысы

(Басы 1-бетте)

Қар – аппақ, бүркіт – қара,
түлкі – қызыл

лан Өнербаев «Хабар» 
медиахолдингінің басқар-
ма төрағасы Берік Уәлиге 
арнайы дайындалған са-
дақты сыйға тартты.

– «Сонар» дәстүрлі 
жарысы 23 жыл бойы Ал-
маты облысы аумағында 

өткізіліп келеді. Биыл бұл 
байқау жаңадан орталық 
болып құрылған Қонаев 
қаласында өткізілуімен 
ерекшеленіп отыр. Бұл 
– құптарлық жайт,– деді 
Нұрлан Өнербаев.

Құсбегіліктен Алма-

ты облысының аға жат-
тықтырушысы Елтай                                         
Жұмағұлұлы биылғы 
«Сонардың» ерекшелік-
терін түсіндіріп берді. 
Биылғы жарыста аңға 
рұқсат етіліп, қыран мен 
тазылар түлкі алды. Фи-
налға өткен 7 бүркіт «уа-
қытқа тазы алу» ойыны 
бойынша кім жылдам 
екенін анықтады. Бұдан 
бөлек, әр аймақтан жи-
налған мергендер садақ 
атудан сынға түсіп, та-
зылар аң аулауда өзара 
жарысқа шықты. Нәти-
жесінде, түлкіні жылдам 
алған астаналық Күн-
туған Серікбектің бүр-
кіті қара үзіп шықты. 
Бүркіттің бапкеріне ал-
тын медаль, кубок және 
1 миллион теңге ақшалай 
сертификат табыстал-
ды. Бас жүлдеден бөлек,                                                 
І және ІІ орын иеленген 
ойыншылар да «Бүркіт», 
«Қаршыға», «Сұңқар», 
«Құмай тазы» аталым-
дары бойынша сыйлық-
тармен, грамоталармен, 
ақшалай сертификатпен 
марапатталды.

Қонаев қаласы
Алматы облысы

Қазіргі әлемде қандай жағдайлар орын 
алып жатқаны баршаға аян. Елімізбен шек-
тесетін мемлекеттерде соғыс өрті тұтанып, 
қантөгіс орын алып жатыр. Осындай қилы 
кезеңде дұрыс бағыт ұстанудың арқа-
сында еліміз бейбіт күн кешіп, кезектен 
тыс Президент сайлауын өткізді. Ендігі 
кезекте ықпалды Парламент пен мәсли-
хат құру мәселесі алда тұр. Одан кейінгі 
қадам – еститін мемлекет! Сол себепті, 
мықты Президент, ықпалды Парламент 
және есеп беретін Үкімет формуласы коа-
лиция ұсынған кандидаттың сайлауалды 
тұғырнамасының өзегіне айналды. Со-
ған байланысты Президент енді бір рет,                                             
7 жылға сайланады. Бұл елімізде саяси 
реформалардың басталғанына айқын дә-
лел. Осының өзі үлкен жетістік!

Әдетте кез келген бағдарламаның басы 
мен аяғы, кіріспесі мен түйіні болады. 
Оның толық орындалуына уақыт керек. 
Сол себепті, 7 жылдық мерзім бекерден-
бекер алынып отырған жоқ. Осы мерзім 
ішінде Қасым-Жомарт Тоқаевтың меже-
леген міндетіне қол жеткізеріне сенім мол.

Зиялы да мәдениетті, дипломат әрі хал-
қына жанашырлығы басым Президентіміз-
дің тұлғалық бейнесіне назар салар болсақ, 
ешқандай жаман атқа қалмағанын көреміз. 
Сондықтан да биылғы сайлауда жоғары 
нәтиже көрсеткенін, қалың жұртшылық-
тың ықыласына бөленгенін байқау қиын 
емес. Оны сайлау алдындағы үгіт-насихат 
жұмыстарымен ел аралаған кезімізде анық 
байқадық. Тіпті, түрлі саланың адамдары 
бірауыздан қолдау білдіріп, үлкен сенім 
артатынын жеткізіп жатты. Бұл өз көзі-
мізбен көрген, басымыздан өткерген жайт 
екендігін баса айтқым келеді.

Еліміздегі демократияның басым бағыт 
ала бастағанын биылғы кезектен тыс Пре-
зидент сайлауының бюллетеніне «Бәріне 
қарсымын» деген графаның қосылғанын 
байқауға болады. Адам баласы өз ойын 
бүкпесіз айтып, өз таңдауын жасауы тиіс. 
Оны шектеу адамның құқына, көзқарасына 
қол сұғу болар еді. Өйткені, бұған дейін 
ондай графа болмаған кезде бюллетеньді 
жыртып, сызып тастау әрекеттері жиі 
тіркелгенін жақсы білеміз. Сол арқылы 
әркім өзінің ішкі қарсылығын, көзқара-
сын көрсетіп жатады. Сондықтан қоғам 

ЖАҢАРУ ЖОЛЫНДА

болған соң кері көзқарас ұстану үрдісінің 
болуы заңдылық. Ал, оны ашық таңдауды 
адамның өзіне қалдыру демократияның 
нақты үлгісі.

Орталық сайлау комиссиясы кіргізген 
өзгеріс секілді көрінгенімен осы графаны 
қосу әділеттілік ұстанымын жақтаған Пре-
зидент Қасым-Жомарт Тоқаевтың баста-
масынан бастау алады. Бұны халықпен са-
насудан туған қадам деп санаймыз. Яғни, 
2019 жылы сайланғаннан бастап «әділетті 
Қазақстан құру» идеясын ұстанған Мем-
лекет басшысының негізгі мақсаты соған 
құрылғаны анық байқалады.

Міне, осындай қадау-қадау ойларды 
ортаға салып, халықтың үніне құлақ аса-
тын мемлекет құруды алға тартқан Қасым-
Жомарт Кемелұлының тұлғалық бейнесі 
алдағы 7 жылдық мерзімге қойған бағ-
дарламаларының жүзеге асыруымен анық 
көрінеді деп ойлаймын. Себебі, уақытқа 
тоқтам жоқ. Қазақтың «туған ай – тураған 
ет» деген мәтелі осының меңзейді. Енде-
ше тоқтаусыз зырлаған уақыттан қалмау, 
заман талабынан туындаған мәселелерді 
тиімді шешу, әділеттілік ұстанымын алға 
оздыру кезек күттірмейтін жұмыстардың 
қатарына жатады. Дәл сайлау күні түнгі 
сағат 24.00-ден өткен алғашқы сайлау 
нәтижесіне арналған коалицияның жиы-
нында сөйлеген сөзінде тынымсыз еңбек 
күтіп тұрғанын, ертеңнен бастап жұмысқа 
кірісетінін жеткізген Президент барша-
мызға үлкен жауапкершілік жүктеді. Өзі 
бас болып, мемлекеттің дамуына қажетті 
қадамдарды қамтитын халықаралық кезде-
сулерге қатысып, әлемдік саясатқа ықпал 
ететін бастамалардан тыс қалмайтынын 
көрсетті.

Сол арқылы бүгінгі күн тәртібінде тұр-
ған өзекті мәселелерді шешуге белсенді 
қатысуымыз керектігін ұғындырған Қа-
сым-Жомарт Тоқаевтың тұлғалық кескіні 
заман көшіне ілескен тарихтың қойнауы 
кетіп барады. Одан сырт қалу, немқұ-
райлылық таныту, немкеттілік көрсету 
адамдығымызға сын екенін ұмытпайық, 
ағайын!

Арыстанғали АРЫН,
«AMANAT» партиясы

Жетісу облыстық филиалының 
атқарушы хатшысы

Тұғыры биік тұлға

Биылғы сайлауда саяси 
партиялар құрған коалиция 
атынан кандидаттығы ұсыныл-
ған Қасым-Жомарт Тоқаевтың 
тұлғалық бейнесі, кісілік кес-
кіні жұртшылыққа кеңінен 
танымал әрі халықаралық 
аренада ерекше орынға ие 
екендігі белгілі. 

Қанат Сергейұлы жуырда өткен 
Президент сайлауы еліміз үшін жаңа 
кезеңнің бастауы екенін атап өтті. 
1 қаңтардан конституциялық сот 
жұмысын бастайтынын, бұл мүлдем 
жаңа құрылым екенін, оған қарапа-
йым азаматтар жүгінетінін, сот ісінде 
нормативтік-құқықтық актілер дұрыс 
қолданылмаған жағдайда осы жаңа 
жүйе бойынша шағымдануға бола-
тынын айтты.

Министр «Нотариат туралы» Заң-
ға қатысты енгізілген түзетулерге де 
тоқталды. Жылжымайтын мүлікті ре-
сімдеу жеңілдетілгенін, енді нотариус 
арқылы екі-ақ сағатта үйді өз атына 
аударуға болатынын тілге тиек етті.

Өз сөзінде министр АХАЖ сала-
сындағы рәсімді жеңілдету аясында 
некені тіркеу мерзімі 15 күнге дейін 
қысқартылғанын атап өтті. «Элек- 
трондық үкімет» және  «eGovmobile» 

порталы арқылы туу туралы, неке 
туралы және қайтыс болғаны туралы 
куәлікті электронды түрде алуға мүм-
кіндік берілгенін, мәселен, баланың 
туу туралы куәлігі ешбір мекемеге 
бармастан автоматты түрде жасала-
тынын, ол үшін ұялы телефонға смс-
хабарлама келетінін, куәлік жасату 
әке-шешесінің ЖСН номері арқылы 
жүзеге асатынын түсіндіріп берді.

– Биыл «Адвокаттық қызмет және 
заң көмегі туралы» Заңға өзгерістер 
енгізілді. Соған сәйкес аз қамтылған 
және көпбалалы отбасыларға, 1 және 
2 санаттағы мүгедектерге, зейнеткер-
лерге тегін заң көмегі көрсетіледі. 
Осы жылдың 10 айында Алматы 
облысында 6,5 мың азамат тегін заң 
көмегіне жүгінді.

Алматы облысы бойынша 15 
мемлекеттік және 152 жеке сот орын-
даушысы қызмет атқарады. Бүгінге  
дейін олар өндіріп алу бойынша 
753 мың іс қараған, оның 259 мыңы 
орындалған. Мұның едәуір бөлігін 
алимент өндіріп алу жөніндегі құ-

жаттар құрайды. Алматы облысы 
бойынша 17 мыңнан астам іс бар.
Бұл ретте жекелеген борышкерлер 
нақты материалдық мүмкіндіктерге 
ие бола отырып, балаларына көмек-
тесуден әдейі жалтарады немесе өз 
мүлкін жасырады. Алимент өндіріп 
алу бойынша сот орындаушылары 
мәжбүрлеу сипатындағы шаралар 
қабылдауға мәжбүр. Кейбір жағдайда 
борышкердің тұрақты табысы мен 
мүлкінің болмауына байланысты 
алимент өндіріп алу қиынға соғады. 
Осыған байланысты өңірлік әді-
лет департаменттері әкімдіктермен 
бірлесіп, борышкерлерді жұмысқа 
орналастыру үшін тұрақты негізде 
бос орындар жәрмеңкесін өткізеді, – 
деді министр.

Қанат Сергейұлы Әділет ми-
нистрлігінің 119 нөмірлі тәулік 
бойғы құқықтық ақпараттық қызметі 
жұмыс істейтінін, ол халыққа барлық 
құқықтық мәселелер бойынша тегін 
кеңес беретінін айта кетті.

Өз кезегінде тұрғындар министр-
ге сауалдарын жолдап, тиісті жауап 
алды. Халықпен жүздесуден кейін 
Қанат Мусин облыс тұрғындарын 
жеке мәселелері бойынша қабыл-
дады.

Қонаев қаласы
Алматы облысы

ҚР Әділет министрі Қанат Мусин Қонаев қаласындағы 
орта мектеп-гимназиясында халықпен кездесу өткізді. Өз 
сөзінде әділет саласында атқарылып жатқан жұмыстар-
мен таныстырған ол жұртшылықтың ой-пікірін біліп, 
ұсынысын тыңдау мақсатында көпшілікпен жүздесіп 
отырғанын жеткізді.

Алма ЕСЕНБАЙ

Қазіргі кезде Ақдала, Ақтас, Жалқамыс 
ауылдарында мемлекеттік-жекеменшік 
әріптестік бағдарламасы аясында газ тарту 
желілерінің құрылысы жүруде.
Алматы облыстық энергетика және тұрғын үй-

коммуналдық шаруашылығы басқармасының басшысы 
Дастан Шалтабаев тұрғындардың газға қолжетімділігін 
қамтамасыз ету үшін барлық мүмкіндік қарастырыла-
тынын және абоненттерді қосу құны 180 мың теңгеден 
аспайтынын жеткізді.  Бүгінгі  таңда  Ақдала  бойынша                                                        

200 тұрғын көгілдір отынға 
қосылуда. 

Ақтас ауылында 80 абонент 
табиғи газды қосуға ықылас 
танытса, Жалқамыста 2 мың 
тұрғынға газ тарту желілерін 

қамдау бойынша дайындық жүруде. Бұл жұмыс таяуда 
аяқталмақ. Ал Талғар қаласының «Аққу» ықшамауда-
нында 300 абоненттің көгілдір отынға қосылуы үшін газ 
құбыры тартылуда. Бұл жоба да аяқталуға таяу.

Айгүл БАЙЖҰМАҚЫЗЫ
Талғар ауданы

Алматы облысы

Департамент басшысын күтіп 
алып, тиісті жерлерге ертіп апарған ау-
дан әкімі Қанат Есболатов пен облыс-
тық энергетика және тұрғын үй-комму-
налдық шаруашылық басқармасының 
басшысы Ернат Бәзіл жұмысы аяқтал-
ғанмен әлі қызмет көрсетпей тұрған 
нысандардың кемшіліктерін көрсетіп, 
себебін түсіндірді.

Алдымен аудан жұртшылығын кө-
гілдір отын – газбен қамтамасыз етуі 
тиіс автоматты газ тарату стансысына 
барған жұмыс тобы іске қосылмаған 
құрылғының жай-күйін білді. Облыс-
тық энергетика және тұрғын үй-ком-
муналдық шаруашылық басқармасы 
басшысының айтуынша, 2019 жылы 
толығымен біткен стансы 2020 жылы 
іске қосылуы тиіс еді. Алайда кейбір 
тетіктерінің жетіспеуіне байланысты 
132 шақырымдық құбырмен газ мүл-
де жүрмеген. Тіпті, Сарыөзек кентінің 
көшелеріне желілер тартылып, әрбір 
үйлердің алдына дейін газ құбыры жет-
кізілген. Жалпы, автоматты газ тарату 
стансысын салуға 5,1 миллиард тең-
ге жұмсалса, Сарыөзек кентіне дейін 
газ құбырын тарту жұмыстарына 1,8 
миллиард теңге кеткен. Алайда кейбір 
тетіктердің жетіспегеніне байланысты 
көгілдір отын көпшілікке жетпеген. 
«ҚазТрансГазАймақ» АҚ тарапынан 
ескерту беріліп, кемшілік көрсетіліпті. 
Ал, стансыны бастан-аяқ салған «Ақ-
ниет БН» ЖШС бюджеттен қосымша 
132 миллион теңге қаржы сұратқан. 
Алдыңғы келісімшартты толық орын-
дамаған серіктестікке ондай қомақты 
сома берілмеген. Соған байланысты 
сотқа шағым түсірген облыстық энер-

гетика және тұрғын үй-коммуналдық 
шаруашылық басқармасы «Ақниет БН» 
ЖШС өз ісін толық бітірмегені үшін 
айыптап отыр. Енді, автоматты газ тара-
ту стансысында қалған жұмысты аяқтау-
ды «Бауыр капитал» ЖШС өз жауапкер-
шілігіне алыпты. Серіктестік басшысы 
Жанат Нұрланов алдағы жыл басына 
дейін Сарыөзек кентіне газ баратынын 
айтады. Осыған орай ҚР Сыбайлас жем-

қорлыққа қарсы іс-қимыл агенттігінің 
Жетісу облысы бойынша департаментінің 
басшысы межеленген жұмыстың мерзі-
мінде бітуі керектігін ескертті.

Келесі нысан Шанханай ауылдық ок-
ругінің орталығы Шоқан ауылына ауызсу 
жинақтайтын резервуар мен жерастынан 
су шығаратын сорғы болып шықты. Ау-
дан орталығынан 35 шақырымда жатқан 
ауыл тұрғындары суды бұрынғыдай тау-

дан ағатын бұлақтан ішіп отыр. Себебі, 
2018 жылы етектен қазылған ұңғымадан 
алғашында су шыққанымен көп ұзамай 
тартылып кеткен. Оған су соратын бір 
сораптың қазылған ұңғымаға түсіп кетуі, 
екінші сораптың істен шығуы себеп бол-
ған. Осылайша 256 миллион теңге жұм-
салған жоба аяқсыз қалып, жергілікті 
жұртшылық таза ауызсу іше алмай отыр. 
Арықпен келетін тау бұлағы көктем мен 
күзде лайланып кететіндіктен ауылдың 
мыңнан астам тұрғынын әбігерге сала-
ды. Осыған орай тексеру жұмыстары 
жүргізіліп жатыр. Енді, су қорына гео-
логиялық барлау жасалып, жаңадан жоба 
дайындалуы тиіс екен. Дегенмен, аудан 
әкімі мен облыстық энергетика және 
тұрғын үй-коммуналдық шаруашылық 
басқармасының басшысы тек ауызсудың 
жатқан жерін анықтау жұмыстарын ғана 
жүргізіп, жаңадан салынған су жинақ-
тау нысанын пайдалануға болатынын 
айтады. Себебі, әрбір ауылдың орталық-
тандырылған су жүйесімен қамтамасыз 
етілуін Президент талап етіп отыр. Осы-
ған байланысты түсініктеме берген ҚР 
Сыбайлас жемқорлыққа қарсы іс-қимыл 
агенттігінің Жетісу облысы бойынша 
департаментінің басшысы Кербұлақ ау-
данына жасалған ресми сапардың негізгі 
себебін түсіндіріп өтті.

– Қазір департаменттің басты 
күш-жігері сыбайлас жемқорлықтың 
алдын алуға бағытталуда. Мемлекет 
басшысының тікелей тапсырмасы бо-
йынша жүріп жатқан жұмысты жер-
гілікті атқарушы органдармен бірігіп 
атқарудамыз. Ең басты назарға алаты-

нымыз халықтың әл-ауқатына тікелей 
байланысы бар әлеуметтік нысандар-
дың салынуы, күрделі жөндеу жұмыс-
тарының дұрыс жүруі, – деп өзекті 
мәселелердің бетін ашты. – Кербұлақ 
ауданына келер болсақ, халықты алаң-
датып отырған екі мәселе – газданды-
ру және ауызсумен қамтамасыз ету 
дер едім. Сарыөзек кентіндегі ауызсу 
мәселесі бұрыннан өзекті екендігі белгі-
лі. Сол себепті 2021 жылы 1 миллиард 
теңге бөлініп, аудан орталығын толық 
сумен қамту жұмыстары биыл тамыз 
айында бітуі керек болатын. Алайда 
толық бітпегендіктен біздің департа-
мент мамандары талдау жасап, кем-
шіліктерді анықтады. Осыған байла-
нысты аудан әкімдігі кеткен кемшілік 
түзетіліп жатқанын айтады.

Шанханай ауылындағы су жинақ-
тау резервуары мен сорғы орнату 
жұмыстарына 256 миллион теңге бө-
лінген. Алайда нысанның жұмыс істе-
мей тұрғанына жергілікті атқарушы 
органдар дер кезінде ешқандай шара 
қолданбаған. Қазір біздің мамандар сы-
байлас жемқорлық белгілері бойынша 
талдау жүргізіп, нысанның неліктен 
іске қосылмағанын тексеріп жатыр.

Мақсат Мырзаханұлының айтуын-
ша, мемлекеттің қаржысын тиімді пай-
далану мұқият қадағалануы тиіс. Ал, өз 
жұмысына немқұрайды қараған компа-
ниялар мен серіктестіктерге жергілік-
ті атқарушы органдар шағым түсіріп, 
айыппұл салуға ықпал етуі керек. Егер 
олардың бюджет қаражатын негізсіз 
жұмсап, жымқырғаны анықталса қыл-
мыстық жауапкершілікке тартылады.

Кербұлақ ауданы
Жетісу облысы

РЕСМИ САПАР

Кербұлақ ауданына ресми сапармен барған Сыбайлас жем-
қорлыққа қарсы іс-қимыл агенттігінің Жетісу облысы бойынша 
департаментінің басшысы Мақсат Жебегенов жұмысында кілти-
паны көп нысандарда болып, жергілікті жұртшылықты сыбай-
лас жемқорлықтың алдын алу жөніндегі жұмыстар барысымен 
таныстырды.

Сапасыз жұмыс, сусаған жұрт

Айгүл БАЙБОСЫНОВА

Мәди АЛЖАНБАЙ

ТУРИЗМ

Ауыл өмірімен танысады
Қазақстанда соңғы          

2 жылда ауыл туризміне 
маманданған агротурис-
тік маршруттар мен ком-
паниялар үлкен сұраныс-
қа ие. Осыған байланысты 
Еңбекшіқазақ ауданында-
ғы Көктөбе ауылында бір-
неше жыл бұрын «Apple 
house» туристік кешені 
пайда болды.

Осындай мемлекеттің қолдауына ие болған жастың бірі сарқан-
дық Бірлік Қаратаев аудан орталығында массаж кабинетін ашсам 
деген жоспарымен бөлісті. «QAZAQ MED Clinic» медициналық 
орталығының арнайы массаждық курсын тәмамдап, сертификат 
алып, дене уқалаудың 4 түрін меңгеріп шыққан. Бірлік қайтарым-
сыз грантқа массаждың арнайы төсегін, үстел, орындық, басқа да 
құрал-жабдықтарын, түрлі майын алып, кабинетін кәсіпке сай ла-
йықтауды көздеуде. Күнұзақ кеңсе жұмысында отырып, арқа-ба-
сы құрысқан жандарға Бірлік Күнболатұлы қолжетімді баға ұсын-
бақшы. 

Аталмыш грантқа ие болған тағы бір алғыр да еңбекқор жас – 
Мырзабек Әділжан өзгеше кәсіп түрін ашып, «биогумус» өндіру-
ді бастамаққа ниетті. Кәсіпкердің сөзінше калифорниялық шылау-
шындар кез келген шіріген органикалық заттарды, малдың қиын 
«жеу» арқылы жердің құрамын гумуспен байытып, құнарлы қара 
топыраққа айналдырады. Аграрлық салаға бағытталған ауданымыз 
үшін органикалық тыңайтқыштың бұл түрі өнімділікті арттыруда, 
үй шаруашылығы секторында табиғи таза өнім алуда өте үлкен ар-
тықшылыққа ие көрінеді. Қаржылық шығынды көп қажет етпейтін 
кәсіп түрін ғаламтордан көріп, қызығушылығы оянған Әділжан бү-
гінде құрамында шамамен 60-70 мың қызыл құрты бар 2 шаршы 
метрлік биогумус сатып алып, кәсібін бастап кеткен.  «Келешек-
те шылаушындар көбейген соң  ірі қалаларды көгалдандырумен, 
абаттандырумен шұғылданатын ұжымдарға, аудан тұрғындарына 
биогумус сатып, кәсібімді өркендетемін», – дейді жас кәсіпкер. 

Заманның талабын тез ұғынып, соған сай қарекет жасасам деп 
жүрген жастың бірі – Арман Дәлелбек вендинг аппараттары ар-
қылы таза ауызсу сатуды біраздан бері жоспарлаған. Біздің кейіп-
керіміз Үкіметтің қайтарымсыз қаржысына ресейлік аталмыш ап-
параттың су сүзгілейтін екі данасын сатып алып, оның біреуін өзі 
тұратын көпқабатты тұрғын үйге, ал енді бірін көпшілік көп жү-
ретін орталыққа орнатпақшы. 20 теңгелік ақша саласыз да құрыл-
ғыдан 1 литр таза су аласыз. Бір алғанда сыйымдылығы 19 литр-
ге дейінгі ыдысты қойып, тіршілік нәрін толтырып алуға болады 
екен. Арманның айтуынша қаланың орталық су жүйесіне қосылған 
аталмыш аппараттың әрқайсысы күніне 5 мың литр су тазартуға 
қабілетті көрінеді. Бар болғаны ай сайын су сүзгісін ауыстырып 
тұрса болғаны. Осындай құрылғыларды сатуға маманданған ресей-
лік ұйым сонымен қатар аппаратқа қызмет көрсетуді өз міндетіне 
алып, үздіксіз жұмысына кепілдік ұсынған. Қала тұрғындары мен 
қонақтарын қолжетімді бағамен әрі ең бастысы сапалы ауызсумен 
қамтамасыз етуді мақсат тұтқан Арман Беделбекұлының ісіне тек 
сәттілік тілейміз.

Міне, мемлекет тарапынан осындай қолдау мен қамқорлықты 
сезінген сарқандық іскер жандар қайтарымсыз қаржының арқа-
сында мал бордақылау, қымыз, кірпіш өндіру, бөдене өсіру, тоқы-
ма-тігін, аспаздық, жиһаз жасау сынды көптеген кәсіп түріне бел 
шеше кірісті. Бұл қарекет қылып, қам жасаудың, мол мүмкіндік-
терді тиімді пайдаланудың заманы. Сарқандық жастар осыны ұғы-
нып, сан түрлі кәсіпке жоспар-жобасын ұсынып, мемлекет қаржы-
сына ие болуда.

П. ЖЕҢІСХАН
Сарқан ауданы
Жетісу облысы

Жастар кәсіп бастады

Алғаш білім ордасын аттаған, ұстаз-
дық жолына қадам басқан жас маман-
дарға қолдау көрсетіп, педагогикалық 
қызметке ынта-ықыласын оятуды мінде-
тім деп білемін. Өмірлік іс-тәжірибеммен 
бөлісіп, ұстаздық қызметтің қыр-сырын 
игеруіне жол ашамын. Жас маман биік-
биік белестерді бағындырса, ол да менің 
жетістігім. «Ұстаздық еткен жалықпас, 
үйретуден балаға» деп Абай атамыз айт-
қандай, жас маманға білім беру ұйы-
мында практикалық көмек көрсетуден 
тартынбаймын. 

Алматы қаласындағы Қазақстан Рес-
публикасының оқу-ағарту министрлі-
гі «Өрлеу» біліктілікті арттыру ұлттық 
орталығының аға-оқытушы, педагоги-
ка ғылымдарының кандидаты Майра            
Валиеваның «Білім беру ұйымдарындағы 
тәлімгер қызметінің ұйымдастырушы-
лық-әдістемелік аспектілер» тақырыбы 
бойынша курс тыңдарманы болып жүріп 
маңызды міндеттерді үйрендім. Майра 
Уәлиқызы «қарапайымнан күрделіге» 

«Қала қарбаласынан шар-
шаған қонақтар бізге келіп, та-
биғаттың таза ауасымен тыныс-
тайды. Ет, сірне, құрт, қымыз, 
шұбат сияқты қазақтың ұлттық 
тағамдары мен алма, алмұрт 
секілді табиғи өнімдердің дә-
мін татады. Ұлттық ән тыңдап, 
көңіл серпілтеді», – дейді отба-
сылық бизнес-жобаға қатысу-
шылардың бірі Азамат Берік-
болұлы. 

Ал Іле-Алатау ұлттық таби-

ғи саябағының аумағында бірне-
ше туристік нысан орналасқан. 
Солардың бірі – «Тау-Жаңашар» 
қонақүйі базасында құрылған 
балалар демалыс орталығы. Ор-
талық директоры Мира Құда-
баева балалар лагері 250 орын-
ды екенін, бұл жерге 7-16 жас 
аралығындағы оқушылар келіп 
демалуға болатынын жеткізді.  

– «Түрген саяжайы» ұлттық 
саябағы аумағындағы тағы бір 
қонақүй табиғатта отбасылық 
демалысты ұйымдастыру қыз-

метін ұсынады. Демалыс база-
сының менеджері Наталья Бер-
надская өз жобасын «Отбасылық 
бизнес» деп атайды. Туристер 
әйгілі Түрген, Шарын шатқалы 
мен Есік көліне жиі демалуға 
келеді. Әуесқойлар таза ауамен 
тыныстап, жақын маңдағы сар-
қырамаларды тамашалайды, – 
дейді кәсіпкер.

Экожылыжайға саяхат кезін-
де көкөністердің қалай өсірілеті-
ніне көз жеткізуге болады. Тал-
ғар ауданындағы «Green Eco» 

кешені 5 жыл бұрын Дания, Из-
раиль, Нидерланды технология-
ларын пайдалана отырып салын-
ған. Жылыжайда 150-ге жуық 
адам жұмыс істейді, оның 80 
пайызы – жергілікті тұрғындар. 
Жылыжай өнімдерінің 30-дан 
астам түрі елдің 12 қаласына та-
ралады. Көкөніс өсіруден басқа, 
олар агротуризмді дамытумен де 
айналысады.

Көшпенділердің өміріне қы-
зығушылық танытатын турис-
тер үшін «Ғұндар» этноауылы 
қызмет көрсетеді. Бұл – елдегі 
алғашқы этнотуристік жоба, ол 
2007 жылы қолға алынды. Мұн-
да бірнеше киіз үй тігілген. Қо-
нақүйлер мен коттедждер де бар. 
Туристердің қалауынша бірнеше 
күн қонып, қазақтың ұлттық та-
ғамдарынан дәм татуға, атпен 
серуендеп, жазғы уақытта ве-
лосипед тебуге, садақ атып де-
малуға мүмкіндіктері бар. Тәжі-
рибелі гидпен Талғар шатқалын 
тамашалау ұсынылады. Сондай-
ақ, ұлттық ойындар ойнап, әдет-
ғұрыппен таныса алады. Күніне 
бұл жер 600-ге дейін қонақ қа-
былдауға дайын.

Алматы облысы

Соңғы жылдары өңірімізде мемлекеттің қолдауымен кә-
сіпкерлікпен айналысып, өзгелерге үлгі болып жүрген жан-
дар қатары, әсіресе, жастар қарасы көбейіп келеді. 

деген қадам арқылы тәлімгер қызметі 
барысын нақты дәлелдемелермен және 
өмірлік іс-тәжірибесімен мазмұнды тү-
сіндіріп, жүргізу шеберлігі мол тәлімгер 
екенін көрсетті.

Майра Уәлиқызы курстағы тыңдау-
шылардың ой-пікірлеріне деген ризашы-
лығын білдіріп отырды. Курс барысында 
түрлі әдіс-тәсіл қолданды. Соның ішінде 
топтық жұмыстың нәтижелі, ұтымды 
жағы басым болды. Тәлім алушыларды 
кәсіби тұрғыдан қалыптастыру процесін 
жеделдету және атқаратын қызметіне 
байланысты жүктелген міндеттерді өзді-
гінен сапалы етіп орындай білу қабілетін 
дамыту, оларды білім беру мекемелеріне 
тұрақтату қажет екенін курс барысында 
меңгердім. Себебі, қазіргі оқушы-жастар-
дың дені – зияткер. Сол оқушылардың 

білім-білік дағдыларын жетілдіру, олар-
дың білімдерін арттыру көп мұғалімнің 
қолынан келмей, өкінішке қарай ұстаздық 
қызметтен кетуде. Сондай кедергілерге 
төтеп беретін шыдамдылық қасиеттерін 
шыңдауға үйретуіміз керектігін Майра 
апай өмірмен байланыстырып, нақыл сөз-
дермен көркемдеп әңгімеледі. 

 Ойымды қорыта келе, «Өмірдің екі 
тірегі: үйренуден жалықпау, үйретуден 
аянбау» деп Дінмұхамед Қонаев атамыз 
айтқандай, болашақта осы қызметті таң-
даған жас мамандарға қол ұшын беріп, 
мұғалімдік қызметтің дамуына өз үлесім-
ді қосамын.

Жазира ЕЛЕКБАЕВА,
қазақ тілі мен әдебиеті пәні мұғалімі

Жаркент қаласы
Жетісу облысы

БІЛІМ

«Ұстаз ұстаз емес, 
             өз шәкірті үшін күймесе, 
шәкірт шәкірт емес, 
           өз ұстазын сүймесе»

Ж. АЙМАУЫТОВ

Тәлімгер таңдауы

Туған елдің мәртебесін кө-
теріп, мемлекеттік тілдің қол-
дану аясын кеңейту – әр аза-
маттың абзал борышы. Тіл 
тұғырын биіктету үшін білімді 
ұрпақ қалыптастыру керек. 
Ал білімді ұрпақтың болаша-
ғы адамгершілік, тәлімгерлік 
қасиеттері жоғары тәжірибелі 
ұстаздың қолында.

Суретті түсірген Руслан ҚАДЫРОВ



4
Сайт: www.7-su.kz  e-mail: Jetisu2002@mail.ru29.11.2022

Кезекші редактор: Мәди АЛЖАНБАЙ

«Jetіsý» газетiнiњ ком пью  тер 
орта лы ѓын да терi лiп, бет  теле дi.

Газет аптасына ‰ш рет— 
сейсенбi, бей сен бi, сенбi 

к‰н дерi қазақ орыс, аѓылшын 
тiлдерiнде шы ѓа ды.

Жарияланѓан мақа ла ав  то 
р  ла  рыныњ пi кiр лерi ре  дак ция 

кµз қа расын бiл дiр мейдi.
Жарнама мен ха бар  лан дыру

лардыњ маз  м±ны мен мєтiнiне 
жар нама берушi жауап ты.

Ќабылдау бµл ме сi – 40-20-64, бас ре дак тор дыњ орын ба сар лары – 40-
20-65, 40-20-67, жауапты хатшы – 40-10-30, бµлiмдер – 40-00-98, 40-
11-19, 40-00-15, уа қыт жєне єлеу мет тiк мєсе ле лер бµлiмi – 40-20-78, 
фото тiл шi лер – 40-20-79, жарнама бµлiмi – 40-20-69, 8 747 688 17 41, 
8 775 355 89 58, 8 747 410 69 09.

Мен шiктi тiлшi лер   : Алакµл ауданы – 8-777-388-57-77, Пан  фи лов ауда
ны – 8-708-442-43-76, Іле жєне Ќарасай аудандары – 8-701-347-60-32. 
Ќапшаѓай қаласы мен Ењбекшiқазақ ауданы – 8-701-212-00-96, Жамбыл 
ауданы – 8-701-254-97-55. Талѓар ауданы – 8-701-400-28-49. Райымбек, 
Кеген жєне Ұйѓыр аудандары – 8-775-323-08-50 

Газет та быс етiл месе – 8 (7282) 30-69-47 теле фо нына ха бар   ла су ке   рек.

Газет Ќазаќстан Республикасы Аќпарат және
коммуникациялар министрлігінің Аќпарат

комитетінде 2018 жылғы 22 ќарашада тіркеліп,
№ 17368-Г куәлігі берілген.

Компьютерде 16шы қарiп
пен терiлгенде 6 бет тен асқан 

материал қабыл дан байды.

Газет Талдықорѓан қа  ла сы, Ќабан бай ба тыр кµшесi, 32‰йде, 
“Ал маты — Бо ла шақ” АЌ фи лиалы “Оф сет” бас паха на сында 
басы ла ды.

жарияланѓан материалдарды 

кµшiрiп басу ‰шiн редакцияныњ  
жазбаша р±қсаты керек.

Газетіміздің келесі саны 3 желтоқсан, сенбі күні шығады

Шатай ақсақалдың тағдыр соқпағына көз жү-
гіртсек, қаншама қиындықты бастан кешкенін кө-
реміз. Оның өмір мектебі  сынаққа толы. Табан-
дылығы мен еңбекқорлығының арқасында өмірдің 
талай қиындығынан сүрінбей өткен. Соның арқа-
сында өз еліне ғана емес, бүкіл алыс-жақын ше-
телге танымал беделді тұлғаға, бағыт-бағдары кең 
ғалым-ұстазға айналды. Білім мен ғылымды дамы-
туға  сіңірген еңбегі орасан. Ол өскелең ұрпақты 
оқыту мен тәрбиелеудің сапасын арттыруға баса 
көңіл бөлді. Жастарды тәрбиелеу, оларға кәсіби бі-
лім беру мәселесін көтеріп, түйткілді дүниелердің 
шешімін көрсетті.

 Жастайынан  білімге құштар болды. Өз бетімен 
оқып, ізденіп, жан-жағындағы жаңалықтарға үнемі 
шығармашылықпен қарайтын. Үлкендерден алған 
тәлімі сол, еңбек етуден қашпайтын. Еріншектікті 
ұнатпайтын, бүгін атқарылуы тиіс шаруаны ертең-
ге қалдырмайтын. Жас кезінен музыканы, өнерді, 
спортты сүйді. Бір қызығы, техникаға, көліктер-
ге аңсары ауып тұратын. Бала кезінен техниканың 
тілін білуге ұмтылды. Жол көрсеткен үлкендер де 
оның біржақты болып қалғанын қаламады. Ша-
тай мұны тез ұғынды және  барлық салада оқ бойы 
озық жүруді өзіне мақсат етіп қойды. Өнер мен 
техникадан бөлек, саяси білімі де терең тұлғаға ай-
налды. Бала кезінен әр салаға қызығып, таным көк-
жиегінің ерте қалыптасуына ықпал еткен – белгілі 
дәрежеде ұжымшарға танымал, құрметті адамдар 
болған әкесі Жұманбай мен анасы Бәтеш еді. Ба-
лаларының оқу мен еңбекке деген сүйіспеншілігін 
оятуда ата-анасының ықпалы көп болды.

Ата-анасының тағылымға толы тәрбиесінің ар-
қасында ерте жастан еңбекке араласты. 12-13 жа-
сында-ақ өңірге белгілі аға буын өкілдерімен, атап 
айтқанда, Жанғази Есавлетов, Мырзахмет Қиқы-
мов, Жұматай Қалдыбаева, Ивана Вельц, Андрей 
Шварцтар сияқты танымал еңбек адамдарымен бір-
ге қой бақты, бала шопан атанды. Жазғы, қысқы ка-
никул кездерінде  Талдықорған облысы, Талдықор-
ған ауданы, Тельман атындағы ұжымшарда (қазіргі 
Жетісу облысы, Ескелді ауданы) ауыл шаруашылы-
ғы жұмыстарына  көмектесті. Атап айтқанда, қант 
қызылшасына, шөп шабуға, жеміс-көкөніс жинауға, 
оны күтіп-баптауға қол ұшын созды. Орта мектепті 
бітіргеннен кейін Текелі қорғасын-мырыш комбина-
тына, шахтаға жұмысшы болып орналасады.

Өткен ғасырдың 60-жылдарының басында 
КСРО Министрлер Кеңесінің Қаулысы шығып, 
онда мектеп бітірушілер кемінде 2 жыл өндіріс-
те жұмыс істеп  барып кейін жоғары оқу орнына 
түсуі керектігі айтылған еді. Шатай Жұманбайұ-
лы  осы Қаулыны тиімді пайдаланды. 1959 жылы 
Қазақ мемлекеттік университетіне оқуға түсіп, ке-
йіннен экономика факультеті негізінде құрылған 
Алматы халық шаруашылығы институтын бітіріп, 
Алматы мехкомбинатына экономист ретінде жібе-
рілді, кейін «Қазсовнархоз» қаржы бөлімінің аға 
экономисі болды. «Совнархоз» қайта құрылғаннан 
кейін ҚазКСР Түсті металлургия министрлігіне аға 
инженер-экономист қызметіне ауысты. Оның өмір-
дегі елеулі жетістіктері өзі 25 жылдан астам уақыт 
қызмет еткен Алматы халық шаруашылығы инсти-
тутымен тікелей байланысты. Мұнда ол ұйымдас-
тырушылық қабілетімен, жаңа бастамаларымен, 
ең бастысы, қатаң тәртіп, мінсіз жұмыс тәртібімен, 
білім мен ғылым саласын дамытуға деген керемет 
ұмтылысымен танылды.

Ғалымның білімге, оқуға деген құштарлығы 
студенттік кезден байқалды. Дипломдық жұмыс 

мерциялық институты ашылып,  осы академияның 
ректоры болып сайланды. 2011 жылы Қазақ инже-
нерлік-қаржы және банк академиясының вице-пре-
зиденті лауазымына ауысады. Қазіргі таңда   жасы-
на қарамастан Алматы технологиялық-қаржы және 
инновациялық-техникалық колледжінде оқу-әдіс-
темелік кешендер, ғылыми еңбектер және басқа да 
басылым түрлеріне редактор болып жемісті еңбек 
етуде. Жоғарыда аталған оқу орындарындағы қыз-
меттерінде өз міндетін абыроймен орындап, ғылы-
ми-педагогикалық бағытта үнемі шығармашылық 
белсенділік танытып отырды. Сонымен бірге, ға-
лымның ғылыми әлеуеті мен ұйымдастырушылық 
қабілеті де ұжымына тың серпіліс әкелді.

Шатай Жұманбайұлының белгілі ғалым-ұстаз 
болып қалыптасуына, оның ғылымды дамытуда-
ғы оң тәжірибесінің артуына белгілі ғалымдармен 
жақынырақ танысуы, бірлесіп жұмыс істеуі, ынты-
мақтастық орнатуы оң ықпал етті. Қазақстандағы 
жоғары оқу орындарымен қоса шетелде де танымал 
болды. Ғалыммен байланыста болған құрметті тұл-
ғалардың ішінде Қазақстан Республикасы Ұлттық 
Ғылым академиясының академиктері Т. Әшімбаев, 
К.Сағадиев, Н.Мамыров, С.Сартаев, Қ.Қасымов, 
Ж.Балапанов, ғылым докторлары, профессорлар 
Д.Қабдиев, Қ.Оқаев, Қ.Құрманғалиева, университет 
ректорлары М.Беспаев, А.Сапарбаев, С.Елбесінов, 
М.Оразалин, О.Қалдыбаев, М.Сәрсембаевтар бар 
еді. Олардың біразы Ш.Жұманбайұлының тәлімгер 
әріптестері болды, ғылыми еңбектері мен ғылыми-
әдістемелік құралдарына шолу жасады.

Бүгінгі күнге дейін 165 ғылыми және ғылыми- 
әдістемелік еңбегі жарық көрген ғалым еңбектерін-
де білім беру жүйесінің маңызды мәселелері, ғылы-
ми міндеттерді шешу, оқыту сапасын арттыру және 
оқыту әдістемесін жетілдіру үдерістері, студент жас-
тарды кешенді тәрбиелеу негіздері көтерілген. Осы 
орайда, өмірлік тәжірибеге сүйене отырып жазған 
кітаптары негізінен білімге, тың идеяларға құрыл-
ған, сондай-ақ, жас ұрпаққа арналған. Өйткені, жас-
тар – елдің ертеңі, халқының үміті мен тірегі.

Шатай Жұманбайұлы студент жастардың, бола-
шақ маманның тұлғасы мотивациялық қабілеттер-
мен, белгілі бір мақсатқа жетуге деген ерік-жігер, 
іскерлік пен коммуникативті дағдылармен, іскер-
лік, шығармашылық әлеуетпен қалыптасады дейді. 
Ғалымның айтуынша, әртүрлі мәселелерді шешуге  
университетте оқу-тәрбие жұмысын ұйымдастыру 
және оған кешенді көзқарас дұрыс қамтамасыз етіл-
се, жастардың Отанға деген адалдығы мықты бола-
ды әрі мемлекеттік рәміздерге деген сүйіспеншілік, 
халық дәстүрін қастерлеу, қарт адамдарды құрмет-

тей білу сияқты ізгі сезімдері оянады.
Шатай Жұманбайұлының студенттерді оқыту 

мен тәрбиелеу үдерісін жетілдіру, олармен жүргізі-
летін тәрбие жұмысының сапасын арттыру туралы 
ұсыныстары республикалық, халықаралық конфе-
ренцияларда, кітаптарында көрініс тапты.  Алматы 
халық шаруашылығы институтының студенттері-
мен он жылдан астам уақыт бойы егін жинау жұ-
мыстарына атсалысу арқылы осы  бағытта жоғары 
оқу орындарындағы оқу-тәрбие жұмысының  жан-
дануына ықпал етті. Бірнеше жыл студенттік құры-
лыс отрядын басқарды. Жалпы алғанда, жазғы  жұ-
мыс семестрінде студенттермен бірге 7 облысты, 17 
ауданды және 53 кеңшар-ұжымшарды, басқа да елді 
мекендер мен ауыл шаруашылығы кәсіпорындарын 
аралады. Өзімен  бірге ғылым докторы, профессор, 
ғылым кандидаты атанған жас оқытушылар, ассис-
тенттер, аспиранттарды да  құрылыс бригадасында  
жұмысқа егін жинауға қатыстыратын.

Университеттегі жұмыс оңай емес, ол үлкен күш 
жұмсауды талап етеді. Оған ерік-жігері мен денсау-
лығы мықты адам ғана шыдайды. Шатай Жұманбай-  
ұлы өз денсаулығын сақтай отырып, ғылыми-педаго-
гикалық қызметте үлкен белестерді бағындыра білді. 
Ғалымның денсаулығы қазір де өте жақсы. Ол  ақса-
қалдық жасына қарамастан өз саласында жемісті ең-
бек етуде. Тың әрі сергек жүруіне спортпен шұғыл-
дануы көмектесті. Балалық шағында шаңғы, коньки 
теуіп, атқа мінді. Жазда футбол, волейбол, үстел тен-
нисі, жеңіл атлетикамен айналысты.

Студенттік жылдары  бес жыл бойы универси-
теттің бокс құрамасында өнер көрсетті. Онымен 
бірге бокспен шұғылданған әріптестерінің біразы 
ғылым докторы болды. Олардың арасында химия 
ғылымдарының докторы, профессор Михаил Нау-
рызбаев, философия ғылымдарының докторы, про-
фессор Мұрат Сәбитов, заң ғылымдарының докто-
ры, профессор Қасым Мәуленовті атап өтуге бола-
ды. Шатай Жұманбайұлы замандастарына, жастарға, 
спорт туралы сүйсініп айтады. Әрине, онымен келіс-
пеу мүмкін емес, өйткені, спорт шын мәнінде адам 
өмірінде маңызды рөл атқарады. Ғалымның айтуын-
ша, спорт адами қасиеттерді де дамытады.

Шатай Жұманбайұлы бала кезінен  техниканы  
жақсы көретін. Ол көлікті, әсіресе, жеңіл көлікті 
тізгіндегенді ұнатады. Көлікті таптырмас көмекші 
деп санайды. Ақсақал адамдардың жылдам жүріп-
тұруын қамтамасыз еткен, ауыл шаруашылығы жұ-
мысын жеңілдеткен техника құралдары туралы өте 
көп қызықты деректерді біледі. 50 жылдан астам 
Алматы қаласында, Солтүстік Қазақстандағы тың 
жерлерде, Талдықорған облысының құрылыс от-

рядында, Арқалық облысы, Герцен атындағы кең-
шарда комбайншының көмекшісі, Ақмола облысы, 
Атбасар ауданы, Днепропетровск кеңшарында трак-
торшының көмекшісі болып жұмыс істегені тағы 
бар. Ол өз елінде және шетелде, қай жерде жүрсе 
де, әрқашан әртүрлі көлік түрлерін жүргізіп көріп, 
хоббиіне айналдырған.

   Кейіпкеріміздің  тағы бір құмарлығы – музы-
ка.  Қазақстандағы, өз ауылындағы түрлі халықтар-
дың тілдеріне деген сүйіспеншілігі де ерекше. Орта 
мектепте оқып жүріп, бір мезгілде Текелі қаласын-
дағы балалар музыка мектебінде аккордеон бойын-
ша білім алады. Туып-өскен Тельман атындағы 
ұжымшарда, Текелідегі №3 орта мектепте, өзі оқы-
ған университетте, тың жерде, құрылыс отрядында 
ширек ғасырдан астам баянда ойнады.

Қазақ, орыс, неміс, чешен-ингуш, татар сияқты 
бірнеше тілде ән шырқайды. Оның музыканттар, су-
ретшілер және композиторлар арасында достары көп. 
Олардың қатарында  Нұрғали Нүсіпжанов, Ескендір 
Хасанғалиев, Нұрахмет Жорабеков, Сәкен Қалымов, 
Ғалымжан Тамендаров, Майра Ілиясова, Бағдат Сә-
меддинова, Гүлбаршын Тергеубекова, Ағайша Исма-
ғұлова және басқаларын мақтанышпен айтады.

Ғалымның өмір жолы өскелең ұрпаққа үлгі-өнеге 
болуға лайықты. Сөзімізді қорытындылай келе, оның 
қоғамдық жұмыстардан бас тартпайтынын, ғылым-
ның ауыр жолында жүрсе де, бәріне уақыт табаты-
нын, сол арқылы жақсы нәтижелерге қол жеткізіп, 
өз елінің ғана емес, шет мемлекеттердің де  Құрмет 
грамоталарымен, төсбелгілерімен, медальдарымен, 
сыйлықтарымен марапатталғанын баса айтқымыз 
келеді. Қазақ халық шаруашылығы кеңесі, ҚазКСР 
Түсті металлургия министрлігі комсомол ұйымының 
хатшысы, «Нархоздың» ірі жоспарлау-экономикалық 
факультеті партия ұйымының хатшысы қызметтерін 
атқарды. Жоғарыда аталған ұйымдарда партия коми-
тетінің, жергілікті комитеттің, халықтық бақылаудың 
мүшесі болды. Алматы облыстық комсомол комите-
тінің тексеру комиссиясының төрағасы, Шымкент, 
Қызылорда, Ақтөбе, Қостанай қалаларына студент-
тер қабылдау комиссиясының төрағасы, қабылдау ко-
миссияларының жауапты хатшысы лауазымдарында 
жұмыс істеді.

Шатай Жұманбайұлы Алматы қаласындағы бес 
жоғары оқу орнының Ғылыми кеңесінің, Қазақстан 
Республикасы Білім және ғылым министрлігі ОМО 
қауымдастығының, Қазақ КСР Республикалық ғылы-
ми кеңесінің проблемалық комиссиясының, Ғылыми 
кеңестің мүшесі болып сайланды. Мәскеу коммер-
циялық университетінің коммерциялық білім беру 
жөніндегі оқу-әдістемелік бірлестігі, КСРО Жоғары 
білім министрлігі оқу-әдістемелік басқармасының 
экономика және халықтық жоспарлау экономикасы 
жөніндегі УМО мүшесі. Барлық жоғарыда аталған 
лауазымдар бойынша қызметтерді ақысыз, жауапкер-
шілікпен атқарды. Кейбір ұжымдағы лауазымдарға 
белгілі бір мерзімге, жасырын немесе ашық дауыс 
беру арқылы сайланып, өз міндеттерін абыроймен 
орындады.

Өзінің  өмір жолында атқарған жұмыстарына еш 
өкінбейді, керісінше, еңбек еткен  ұжымдар мен қо-
ғамдық ұйымдардың өзіне осындай жауапты да қо-
ғамдық жұмысты сеніп тапсырғанын мақтан етеді. 
Кәсіпорындардағы, ғылыми-педагогикалық және қо-
ғамдық жұмыстардағы жемісті еңбегінің арқасында 
ғалым-ұстаз ретінде танылды. Сыйлы тұлғаға айнал-
ды. Әріптестері оның шығармашылық қабілеттерін 
және әзілқойлық, өзара түсіністік, бір-біріне көмек-
тесу сияқты қарапайым адами қасиеттерін жоғары 
бағалайды.

Шатай Жұманбайұлы жолын қуып келе жатқан 
жас ұрпаққа үнемі ақыл-кеңесін айтып, тәжірибесі-
мен бөлісіп отырады. «Жастар өмірдің мән-маңызын 
біліп, адамның келбетін көркейтетін еңбек екенін тү-
сінгені жөн. Атақ-даңққа еңбекпен  ғана қол жеткізу-
ді үлгі тұтуы керек», – дейді мерейтой иесі.

М. ДІНАСЫЛОВ,
э.ғ.д., профессор

Ќ. ЖҮНІСОВ,
э.ғ.к., доцент

Ғылым игеру асқан жауапкершілік пен үздіксіз ізденісті талап етеді. Ыжда-
ғаттылық, ықылас-ниет болмаса, бұл салада нәтижеге жету өте қиын.  Ғылымда 
белгілі бір белесті  бағындыру  үшін бүкіл  ғұмыр жұмсалуы мүмкін. Тіпті, 
ғылыми жаңалықты ашу, зерттеу, зерделеу кезеңінде ғасырлардың өзі рөл 
ойнамай қалатыны тағы бар. Ғылым – тиіп-қашуды кешірмейтін, «жеңілдің 
астымен, ауырдың үстімен жүруді» құптамайтын, ауыртпалығы көп ауқымды 
сала. Таудай еңбекті талап ететін осы бір қия жолда Шатай Жұманбайұлының 
есімі ерекше аталады. Отандық ғылым саласында үлкен ізденісімен, табанды 
еңбегімен танылған, адами болмысы биік, кейінгі жас ұрпаққа тәлімгер болып 
жүрген көрнекті ғалым, қадірменді ақсақал биыл 85 жасқа толып отыр.

ҒЫЛЫМНЫҢ ҚИЯ ЖОЛЫНДА
ғалым-ұстаз Шатай Дүйсебаев 85 жаста

КЕЛБЕТ

ӨНЕГЕ

тақырыбын таңдау кезінде-ақ оның өзекті зерттеу 
тақырыптары, ізденістері анық көрінді. Шатай Жұ-
манбайұлы институтта еңбексүйгіштігімен, жауап-
кершілігімен, басқа да ізгі қасиеттерімен танылып, 
еселі еңбек етті. Мұнда аға оқытушы, доцент, мар-
кетинг және коммерция кафедрасының меңгеруші-
сі, сауда және тауартану факультетінің деканы қыз-
меттерін атқарды.

1994 жылы кейіннен Қазақ коммерциялық-қар-
жы академиясы болып өзгертілген Алматы ком-

ЕСКЕ АЛУ

 Текті жұрттың «Тәрбие – тал бе-
сіктен» деген ғибратты тәмсілі бар. Бұл 
сөзден тәлімді бесіктен бергенін біле-
міз. Жоғары оқу орындарында да бі-
рінші кезекте тәртіп пен тәрбиеге баса 
назар аударады.

Жас ұрпақты өкінбейтіндей етіп, 
қателіксіз, уайым-қайғысыз, зорлық-
зомбылықсыз өмір сүруге, өмірлері 
қуаныш пен шаттыққа толы болуға үй-
рету – біздің қасиетті парызымыз. На-
ғыз ұстаз бейнесін Әбу Насыр әл-Фа-
раби сөзімен түйіндесек: «Ұстаздық 
мінез-құлық нормасы мынадай болу-
ға тиіс: ол тым қатал да болмауға тиіс, 
тым ырыққа да жығыла бермеуі керек, 
өйткені тым қаталдық шәкіртті өзінің 
ұстазына қарсы қояды, ал тым ырық-
қа көне беру ұстаздық қадірін кетіре-
ді, оның берген сабағы мен ғылымына 

шәкірті селқос қарайтын болады». 
Куратор-эдвайзер – студенттік топ-

тарда оқу-тәрбие жұмысын жүргізу ба-
рысындағы басты тұлға. Ол топтағы 
студенттердің қызметін және тәрбие 
жұмысын ұйымдастырушы. Куратор-  
эдвайзер қызметінің аса маңызды ба-
ғыты – 1-курс студенттерінің жоғары 
оқу орнына бейімделуіне көмек көрсе-
ту. Студенттердің әлеуметтік-тұрмыс-
тық және бос уақытты ұтымды өткізуін   
ұйымдастырудың да орны бөлек.

Біз  бірнеше жыл куратор-эдвайзер 
қызметін қоса атқарып келеміз. Тобы-
мыз қазіргі әлемде қарқынды дамушы 
биология ғылымының өндіріспен тіке-
лей байланысты саласы бойынша оқи-
тын студенттерді дайындайтын «Био-
технология» мамандығының 3-курс 
студенттерінен тұрады. Міне, осы  сту-

денттермен тәрбиелік жұмыстар бары-
сында,  әртүрлі кездесулерде ата-ана-
лардың  көпшілігінің кураторлар жұ-
мысынан хабарсыздығын, баласының 
оқуы немесе бағыт-бағдары туралы сұ-
рауға болатындығын білмейтіндіктерін 
байқадық.Тіпті, кей ата-ана баласының 
«бәрін тапсырдым»  деген сөзіне се-
ніп, олардың кейбір пәндерді тапсыр-
мағандығын, ол пәнді қайта оқитынын 
кеш біліп жатады. Сондықтан осындай 
ауыл өмірін қалаға ауыстырып жатқан 
уақытта жастарға көмектесетін кура-
тор-эдвайзер жұмысы  жайында жаз-
ғанды жөн көрдік.

Куратор-эдвайзер  әр студенттің 
ақылшы серігі, ғылыми  жетелеушісі 
болса деп тілейміз. Қаймағы бұзылма-
ған ауылдан келген қазақ балаларына 
дәстүрлі құндылықты түсіндіріп, діни 
санасын жетілдіруден, ішкі мәдениет-
ті үйретуден жалықпаса екен дейміз.

Ж. ЧУНЕТОВА,  
Б. Ж¦МАБАЕВА,  

єл-Фараби атындағы Ќазақ ұлттық 
университеті молекулалық 

биология жєне генетика 
кафедрасыныњ доценті, б.ғ.к. 

Тәрбие – ұлт болашағы
Қазақ қай уақытта болмасын бала тәрбиесін ұлттың болаша-

ғы деп білген. Аттан жығылса да салттан жығылмаған еліміз өс-
келең ұрпаққа ата-баба дәстүрін, салт-санасын дәріптеп, ұлына 
ұлан, қызына қонақ екенін санасына сіңіре отырып, бойына бар 
жақсы қасиетті дарытуға тырысқан. 

Терең күрсінеміз, қатты сағынамыз. Мына 
жарық ғаламнан жанар тайдырғаныңа аттай 

10 жыл өтсе де, келмейтініңе көзіміз жетсе 
де өзіңді әрдайым сағына береміз. Естен 
кетпес естелік  жылдарды  есімізде мәң-
гілікке  қалдырған  ер мінезді, жарқын  
жүзді Қанай бауырымның барша асыл 
қасиеттері көз алдымызға келген сайын 
көңілімізді мұң тербейді. Тұрақбаевтар 
әулеті 10 жыл  бұрын жол апатынан 
қайтыс болған қимасын сағына еске алып 
жатса, ол да бірегей бауырдың жүректен 

ойып орын, тұғыр сайлағаны емей не?! 
Ендеше, қайсар да қағілез мінезімен, асыл 

қасиеттерімен жадымызда жаңғырып қалған 
Қанай бауырымыздың жаны жаннаттан болсын 

деп Алладан сұраймыз. 

Адам – қонақ дүние жалғанына, 
Көнеміз ғой тағдырдың салғанына. 
Көзімізге ып-ыстық жас келеді, 
Бауырым, сені сағынып, еске алғанда.

Өзіңді ойлап жан тербеп жыр жазамын,
Есімізден шықпай жүр сол қаза күн.
Нұрың шалқып, бауырым, жатырсың ба? 
Жаннат бақтың көргейсің шын ғажабын. 

САҒЫНА ЕСКЕ АЛУШЫЛАР: Тұрақбаевтар єулеті

